
					এই পাতাটির মুদ্রণ সংশোধন করা প্রয়োজন। 
Σ ΑΝ9 বঙ্গের বাহিরে বাঙ্গালী ।
subject in oil by a native of India” Weir ricéri afts বিবেচিত হয়। এবং তিনি তজ্জন্য একটি স্বর্ণপদক পুরস্কার প্রাপ্ত হন। বড়লাট লর্ড লিটন বাহাদুর ঐ সভায় সভাপতি এবং ছোট লাট স্যার এষালি ইডেন মহোদয় সহকারী সভাপতি ছিলেন এবং কলিকাতা আর্টস্কুলের সুযােগ্য অধ্যক্ষ স্বনামখ্যাত লক সাহেবের মত বিশেষজ্ঞগণ সভার সদস্য ছিলেন। বামাপদবাবু এলাহাবাদকে স্বীয় কৰ্ম্মের কেন্দ্ৰস্থান করিয়া উত্তরপশ্চিম, অযোধ্যা, পঞ্জাব, রাজপুতানা প্ৰভৃতি স্থানের প্রসিদ্ধ ব্যক্তিগণের তৈলচিত্র অঙ্কিত করিয়া ভ্ৰমণ করিতে থাকেন এবং কাৰ্য্যাবসানে মধ্যে মধ্যে এলাহাবাদ আসিয়া উপস্থিত হন। এইখানে তিনি পৌরাণিক চিত্র অঙ্কিত করিয়া বিলাত হইতে নানা রঙ্গে ছাপাইয়া লইতে মনস্থ করেন। কিন্তু নানা কারণে তখন তাহা কাৰ্য্যে পরিণত করিতে পারেন নাই ।
এখান হইতে তিনি লক্ষ্মেী যান । তথায় ডাক্তার রায় রামলাল চক্ৰবৰ্ত্তী বাহাদুর এবং ক্যানিং কলেজের অধ্যাপক পরে কলিকাতা British Indian Associationএর সহকারী সম্পাদক রায় রাজকুমার সর্বাধিকারী বাহাদুর র্তাহার যথেষ্ট সহায়তা করিয়াছিলেন। লক্ষ্মেী হইতে তিনি Tribune পত্রিকার তৎকালীন সহকারী সম্পাদক বাবু সুরেন্দ্রনাথ মুখোপাধ্যায় ( পরে আমেরিকা প্রবাসী এক্ষণে পরলোকগত বাবা প্ৰেমানন্দ ভারতী) মহাশয়ের যত্নে লাহোর যাত্রা করেন। এখানে আসিয়া চীফ কোটের ( Chief Court) জজ পণ্ডিত রামনারায়ণ, মাননীয় জষ্টিস প্রতুলচন্দ্র চট্টোপাধ্যায় রায় বাহাদুর এবং সর্দার দয়াল সিং প্রমুখ কয়েকজন প্রধান প্ৰধান ব্যক্তির চিত্র অঙ্কিত করেন। একবার লাহোর আট স্কুল দেখিতে যাইবার কালে তথাকার অধ্যক্ষ মিষ্টার কিপলিংএর সহিত চিত্ৰবিদ্যা সম্বন্ধে তাহার আলাপ হয়। বামাপদ বাবুর পরিচয় পাইয়া প্রিন্সিপাল কিপ্লিং স্বীয় ছাত্রগণকে সম্বোধন করিয়া বলেন “একজন বাঙ্গালী চিত্রকর এতদূর আসিয়া তোমাদের নগরে চিত্ৰ-বিদ্যার পরিচয় দিতেছেন। আর তোমরা কি করিতেছ?” ইহাতে ছাত্ৰগণ ঈর্ষান্বিত অথবা উৎসাহাযুক্ত হইয়াছিল কিনা বলা যায় না। কিন্তু বামাপদ বাবু লাহােরের অভিজাত শ্রেণীর দ্বারা যথেষ্ট উৎসাহ প্রাপ্ত হইয়াছিলেন সন্দেহ নাই। সর্দার দয়াল সিংহ প্রভৃতির । এপ্ৰিশংসাপত্র তাহার সাক্ষ্য দান করে।

		 এই পাতা শেষ সম্পাদিত হয়েছে ০৪:৫৯টার সময়, ৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

